
USVOJENI  I USAGLAŠENI ZAKLJUČCI GRADONAČELNIKA 
 I  GRADSKOG VIJEĆNIKA NIRMELA MURATOVIĆA  

 

(Informacija o realizaciji  projekta vodosnadbijevanja MP Tinja sa gravitirajućim područjima) 

 

ZAKLJUČCI: 

1. Zadužuje se Gradonačelnik grada Srebrenika da nakon dostavljanja rezultata HG istaživanja, ovom 
Gradskom vijeću, na prvoj sljedećoj sjednici, dostavi informaciju o dobivenim rezultatima, kao i 
detaljnu dinamiku za realizaciju daljnih aktivnosti na realizaciji ovog projekta; 

2. Zadužuje se grad Srebrenik da uporedo sa aktivnostima HG istraživanjima, aktivno pristupi 
procedurama na pribavljanju svih neophodnih dozvola i saglasnosti za izgradnju objekta potisnih 
vodova, distributivnih cjevovoda, pumpnih stanica i rezervoara; 

3. Obavezuje se Gradonačelnik da u zakonskim rokovima predloži a Gradsko vijeće grada Srebrenika da 
usvoji prijedloge budžeta i programa infrastrukture grada Srebrenika za 2022. godinu najkasnije do 
31.12.2021. godine, a sve u cilju efikasnije realizacije projekta vodosnadbijevanja MP Tinja i 
gravitirajućih naselja; 

4. Zadužuje se Gradonačelnik da u nacrtu i prijedlogu budžeta grada Srebrenika za 2022. godinu, planira 
kreditna sredstva i nedostajuća sredstva iz budžeta za vodosnadbijevanje, kao i sredstva iz vodnih 
naknada na koje će se aplicirati, za realizaciju projekta vodosnadbijevanja MP Tinja sa gravitirajućim 
naseljima,  a sve u skladu sa prijedlogom projekata koje je usvojilo Gradsko vijeće grada Srebrenik 
zaključkom broj: 01-58/21 od 11.02.2020. godine;  

5. Ovlašćuje se Gradonačelnik da vodi intezivne pregovore sa gradom Tuzla za projekat izgradnje bunara, 
pumpne stanice, potisnog voda prema rezervoaru, rezervoara, kao i distributivne mreže prema  
naseljima, te modela učešća u finansiranju grada Tuzle navedenih projekata uz uslov da se grad Tuzla 
najkasnije do 31.12.2021. godine sporazumno izjasni o načinu i visini sufinansiranja projekta; 

6. Ovlašćuje se Gradonačelnik da aktivno pristupi projektu HG istaživanja i eksploatacionim radovima na 
lokalitetu „Ekonomija“ na Previlama kao i na drugim potencionalno hidrološkim perspektivnim 
lokacijama na gravitirajućem području MP Tinja a sve u cilju dobivanja potencijalno dodatnih količina 
vode; 

7. Formira se koordinacioni tim za praćenje realizacije projekta vodosnabdijevanja a koji čini vođa tima 
Gradonačelnik sa resornim pomoćnicima i savjetnicima, vijećnici sa gravitirajućeg područja i 
predsjednici mjesnih zajednica gravitirajućih područja, koji će biti blagovremeno informisani o svim 
aktivnostima koji se realizuju ovim projektom najmanje jednom mjesečno; 

8. U namjeri realizacije vodnih projekata Gradsko vijeće se opredjeljuje za izradu projektno-tehničke 
dokumentacije ugroženih naselja čitavog gravitacionog područja; 

9. Da se u svakom kvartalu planira tačka dnevnog reda na sjednici vijeća sa informacijom o dinamici 
radova u rješavanju vodosnabdijevanja i informacije o utrošku namjenskih sredstava po odluci o 
kreditnom zaduženju; 

10. Određuje se rok 31.12.2022. godine kao rok završetka većeg dijela projekta vodosnabdijevanja MP 
Tinja sa gravitirajućim područjima; 

11. U cilju dugogodišnjeg neometanog vodosnabdijevanja na cijelom području grada Srebrenika izvršiti 
procjenu hidrološkog stanja sa projektom hidromapiranja vodnih potencijala te da se isti u skladu sa 
zakonskim propisima proglase vodozaštitnim zonama; 

12. Gradsko vijeće je opredijeljeno za implementacije strategije razvoja grada Srebrenik što podrazumijeva 
dugoročno vodosnabdijevanje preko izgradnje akumulacije Bistričke rijeke te u skladu sa tim 
strateškim dokumentom nalaže se gradonačelniku i nadležnim službama da postepeno poduzimaju 
potrebne aktivnosti oko realizacije ovog projekta u narednom periodu. 


